
Salam Sejahtera

Salam Malaysia Madani,

Salam MARA Menjunjung Amanabh.
Terima Kasih Saudara/ Saudari
Pengacara Majlis

(SALUTASI SEPERTI DI LAMPIRAN)



PENDAHULUAN
Sirih junjung di atas perada,
Pinang berlapik adat pusaka;

Majlis dibuka dengan penuh wibawa,

Menjunjung ilmu mercu bangsa.

1. Alhamdulillah, setinggi-tinggi
kesyukuran dipanjatkan ke hadrat Allah
S.W.T. kerana dengan limpah kurnia-Nya,
Kita dapat berhimpun pada hari yang
bermakna ini bagi meraikan kejayaan 1,497

orang graduan Kolej MARA.

2. Hari ini kita bukan sekadar
menyempurnakan satu istiadat akademik,
tetapi menyaksikan detik pembuktian

bahawa ilmu yang dituntut dengan sabatr,



kemahiran yang diasah dengan disiplin,
dan amanah vyang dipikul dengan
tanggungjawab akhirnya membawa anak-

anak MARA ke pentas kejayaan.

3. Tahniah saya ucapkan kepada semua
graduan. Kejayaan hari ini lahir daripada
keberanian untuk bermula, kesungguhan
untuk bertahan, dan keazaman untuk

menamatkan apa yang telah dimulakan.

4. Setulus penghargaan juga saya
rakamkan kepada ibu bapa dan penjaga
yang memberi kepercayaan kepada kami
mendidik anak-anak tuan/puan, serta
kepada para pensyarah dan seluruh warga
kerja MARA.



5. Kejayaan graduan hari ini terhasil
daripada doa ibu bapa yang tidak pernah
putus, bimbingan pensyarah yang tidak
mengenal jemu, pengurusan institusi yang
amanah, dan sokongan MARA yang terus
percaya bahawa pendidikan ialah jalan
paling bermaruah untuk mengangkat

martabat bangsa.

6. Mudah-mudahan majlis ini menjadi
penawar segala penat lelah, dan senyuman
anak-anak yang diraikan hari ini menjadi
saksi bahawa setiap pengorbanan tuan-

tuan dan puan-puan tidak sia-sia.



AMANAH ILMU

Para graduan, sidang hadirin yang dihormati

sekalian,

/. Hari ini saudara dan saudari berdiri di
sini membawa sebuah amanah yang besar
untuk agama dan negara. Ingin saya
berpesan bahawa bergraduasi bukanlah
noktah perjalanan ilmu. Sebaliknya, ia
adalah permulaan kepada perjalanan
yang lebih jauh untuk ditelusuri dan

diamalkan.



8. Sayateringat dengan firman Allah SWT
yang mengajar kita satu doa yang sangat

Indah dalam Surah Taha, ayat 114:
e i3 &) 083

“Dan katakanlah: Wahai Tuhanku,

tambahkanlah kepadaku ilmu.”

9. Perhatikan, Allah tidak mengajar kita
berdoa agar menjadi manusia yang paling
hebat, paling terkenal atau paling kaya.
Sebaliknya, kita diajar memohon agar
ditambahkan ilmu yang dilimpabhi
barakah-Nya.

10. Semakin tinggi seseorang itu belajar,
semakin luas pula ufuk yang terbentang di
hadapannya. Semakin jauh dia

mengembara, semakin hebat cabarannya,



maka, semakin hebat pula ujiannya, dan
itulah sumber didikan yang menjadi kita
seorang Insan yang rendah  diri,

berpengalaman dan berpengetahuan luas.

Anak-anak sekalian,

11. Dalam sejarah tamadun Islam, ilmu
tidak pernah terkurung di dalam bilik kuliah
atau di sebalik lembaran kitab. limu dibawa
merentas negeri, merentas benua dan

merentas peradaban.

12. Kita mengenang tokoh-tokoh Islam
yang sanggup menempuh perjalanan yang
jauh demi menuntut, mengembangkan dan
mewariskan ilmu. Ada yang berjalan
berbulan-bulan, meredah padang pasir,
menyeberangi laut dan meninggalkan

tanah kelahiran kerana satu



tujuan, mencari ilmu dan menyampaikan
manfaatnya kepada manusia.

13. Sejarah tamadun Islam mengajar kita
bahawa ilmu tidak pernah mengenal
sempadan.

14. Kita mengenang kisah Imam al-
Bukhari, seorang ilmuwan besar dalam
bidang hadis, yang sejak usia muda
sanggup merantau dari satu negeri ke satu
negeri untuk mencari ilmu. Beliau
mengembara ke Makkah dan Madinah,
Syam, Mesir, Basrah, Kufah dan Baghdad,
semata-mata untuk bertemu para ulama
dan menimba ilmu daripada mereka.

15. Bayangkan, pada zaman Kketika
perjalanan mengambil masa berbulan-
bulan dan dilakukan dengan segala

keterbatasan, beliau tetap memilih untuk



berjalan jauh kerana menyedari bahawa
IImu perlu dicari, bukan sekadar ditunggu.

16. Daripada perjalanan Imam al-Bukhari,
kita belajar bahawa orang yang benar-
benar mencintai ilmu tidak takut untuk
keluar daripada zon selesa.

17. Beliau pergi mencari ilmu, kemudian
Imu itu diwariskan kepada generasi

selepasnya.

Daripada sejarah itu, kita belajar satu

perkara:

Orang yang Dberilmu tidak seharusnya
hanya bergerak untuk dirinya sendiri. lImu
yang dimiliki mesti bergerak bersama
dirinya dan akhirnya memberi manfaat

kepada orang lain.



Maka, anak-anak MARA,

18. Apabila saudara dan saudari
melangkah keluar daripada dewan ini,

jangan hanya bertanya, “Di manakah saya

akan bekerja?”
Tanyalah juga,

“Di manakah ilmu saya boleh memberi

manfaat?”’

19. Jangan hanya mencari tempat untuk

membina kerjaya. Carilah ruang untuk

membina manusia.
20. Jangan hanya mengejar kejayaan
untuk diri sendiri. Jadikan kejayaan itu jalan

untuk mengangkat keluarga, masyarakat

dan negara.



21. Dan jangan hanya mahu dikenali
kerana kepandaian. Biarlah saudara dan
saudari dikenang kerana ilmu yang
memberi manfaat, akhlak yang
membawa ketenangan dan kehadiran

yang membawa kebaikan.

Inilah makna sebenar amanah ilmu.

22. MARA tidak mahu melahirkan graduan
yang hanya hebat di atas kertas. Kita mahu
melahirkan insan yang apabila berada di
mana-mana pelosok dunia sekalipun,
orang mengenali mereka melalui kualiti
Ilmu, ketinggian akhlak dan besarnya

manfaat yang mereka bawa.



23. Pergilah sejauh mana pun.Ke universiti
terbaik dunia, ke syarikat antarabangsa, ke
pusat penyelidikan, ke dunia perniagaan,
ke bidang teknologi atau ke mana sahaja

takdir membawa saudara dan saudari.

24. Tetapi ke mana pun saudara dan
saudari pergi, jangan tinggalkan ilmu,
jangan tinggalkan adab dan jangan
tinggalkan amanah.

25. Kerana akhirnya, yang akan
menentukan nilai seorang graduan bukan
sejauh mana dia pergi, tetapi sejauh mana
Ilmu yang dimilikinya mampu menerangi

perjalanan orang lain.



PECAPAIAN AKADEMIK KOLEJ MARA
Sidang hadirin yang saya muliakan,

26. Sehingga 31 Julai 2026, Kolej MARA
merekodkan 901 pelajar semasa, 1,497
graduan bagi tahun 2026, dan 56,654
graduan sejak tahun 1994 yang menjadi
bukti  peranan  strategiknya  dalam
menyediakan modal insan Bumiputera

berkualiti.

27. Kecemerlangan ini turut terserlah
menerusi Program Asasi Kole] MARA
Kuala Nerang yang melibatkan 419 pelajar
dalam bidang Asasi Sains, Asasi
Kejuruteraan dan Teknologi serta Asasi
Perniagaan. Sebanyak 365 pelajar laitu

87.1% memperolen CGPA sekurang-



kurangnya 3.75, manakala 175 pelajar
mencapai CGPA sempurna 4.00. Asasi
Kejuruteraan dan Teknologi mencatat
purata CGPA tertinggi 3.95, diikuti Asasi
Perniagaan (3.86) dan Asasi Sains (3.81).
Ini membuktikan keupayaan Kolej MARA
Kuala  Nerang melahirkan pelajar
berprestasi tinggi dalam bidang sains,

teknologi, kejuruteraan dan perniagaan.

28. Di Kolej MARA Seremban pula,
keputusan A-Level Jun 2026 kekal
cemerlang apabila kesemua 195 calon
(100%) dianugerahkan Sijil A-Level dengan
purata 14.15 mata. Seramal 177 pelajar
memperoleh 13 hingga 15 mata, termasuk
111 pelajar yang mencapai 15 mata,

manakala pencapaian tertinggi direkodkan



oleh seorang pelajar dengan 4A* dan 16

pelajar memperoleh 3A*.

29. Kekuatan Kolej MARA terletak pada
ekosistem akademik  yang saling
melengkapi. Kolej MARA Banting menerusi
International Baccalaureate, Kolej MARA
Seremban menerusi A-Level Young Talent
Programme, serta Kolej MARA Kuala
Nerang dan Kolej] MARA Kulim menerusi
program Matrikulasi, Asasi dan Pra-USM,
sekall gus menjadi jambatan ke universiti

terkemuka dalam dan luar negara.

30. Memperluas laluan ini, mulai tahun
2026 MARA menyediakan penempatan
alternatif kepada pelajar International
Baccalaureate dan A-Level di universiti

terpilih di Tarkiye, China dan Austria dalam



bidang strategik seperti kecerdasan
buatan, keselamatan siber, semikonduktor
dan aeroangkasa. Pelajar akan mengikuti
program persediaan bahasa dan budaya
sebelum kemasukan universiti pada tahun
2027, di samping pilihan pengajian dalam
negara sekiranya syarat penempatan luar

negara tidak dipenuhi.

31. Kejayaan dan keterbukaan laluan
pengajian ini turut disokong oleh jalinan
kerjasama erat bersama universiti-
universiti rakan strategik yang hadir
memeriahkan Majlis Graduasi Perdana
Kolej] MARA 2026 pada hari ini, iaitu:

e Universiti Sains Malaysia (USM)
e Universiti Kuala Lumpur

e Universiti Teknologi Malaysia (UTM)



e Universiti Malaysia Pahang Al-Sultan
Abdullah (UMPSA)

e Universiti Teknologi PETRONAS (UTP)
e Universiti Tenaga Nasional (UNITEN)
e Multimedia University (MMU)

e dan semua universiti rakan strategik.

32. Setinggi-tinggi  penghargaan  dan
ucapan terima kasih dirakamkan kepada
universiti-universiti rakan strategik ini yang
sentiasa terbuka untuk melaksanakan
pindaan kurikulum agar selaras dengan
keperluan semasa, di samping
menganjurkan pelbagal program

pembangunan pelajar.



KEJAYAAN DAN PENCAPAIAN KOLEJ
MARA

Para graduan dan sidang hadirin yang

dihormati sekalian,

33. Kecemerlangan pelajar MARA turut
terserlah di persada antarabangsa.
Sebagai contoh, saudara Danial bin
Saifullizan, pelajar Program Pre-UK Kolegj
MARA Seremban, telah meraih pingat
gangsa (Bronze Medal) dalam 2nd
International Nuclear Science Olympiad
(INSO) 2025.

34. Lebih membanggakan, tujuh pelajar
Tahun 2 Ambilan A Level 2024 Kole] MARA
Seremban berjaya menerima tawaran ke
Imperial College London menerusi Young

Talent Programme pada 13 April 2026 bagi



kursus Medical Biosciences, Geology,
Earth and Planetary Science serta

Electrical & Electronic Engineering.

35. Program Matrikulasi Kolej MARA Kuala
Nerang turut mencatat sejarah tersendiri.
Dalam PSPM Semester 1, 100% calon
lulus semua subjek dan 99.4% pelajar
memperoleh Purata Nilai Gred Semester
3.50 ke atas, dengan kesemua subjek teras
mengatasi peratusan kebangsaan serta
melepasi sasaran KPI yang ditetapkan oleh
Bahagian Matrikulasi KPM. Momentum ini
berterusan pada PSPM Semester 2 apabila
100% pelajar memperoleh PNG 3.50 ke
atas, sekali gus melayakkan Kolej] MARA
Kuala Nerang diiktiraf sebagai Kolej
Terbalk PSPM Semester 2 di peringkat



nasional dan merupakan kejayaan terbaik

sepanjang program ini dilaksanakan.

36. Dalam pembangunan sahsiah pula,
seorang pelajar Kole] MARA Kuala Nerang
dinobatkan sebagai Johan lkon Dakwah di
Kem Daie Muda. Pelajar kolej ini turut
meraih 2 pingat emas dan 2 pingat perak
dalam Simposium Peer Assisted Learning,
serta buat julung kalinya mencapai tempat
ketiga dalam Pertandingan InnoSTEM

anjuran Bahagian Matrikulasi KPM.

37. Kejayaan ini bukan sekadar angka dan
pingat, tetapi bukti nyata pelaburan MARA
dalam pendidikan anak bangsa terus
membuahkan hasil gemilang. Syabas dan
tahniah saya ucapkan kepada semua

pelajar yang terlibat.



PESANAN PENGERUSI

38. Pesanan saya:. jujurlah dengan diri
sendiri, jujur bila tak faham, jujur bila penat,
jujur bila perlukan bantuan. Orang yang
jujur dengan dirinya, dialah yang paling

kuat. Jangan lupa rehat, solat dan zikir.

39. Kepada ibu bapa sekalian, hari ini anak
tuan-tuan bergraduat, tetapi tuan-tuan juga
lulus ujian yang jauh lebih besar: ujian
menunggu, berdoa dan percaya. Terima
kasih kerana tidak pernah berhenti percaya
kepada MARA.

40. Di mana jua anda berada selepas ini,
bawalah nama MARA dengan baik, nama
keluarga dengan hormat, ilmu dengan

amanah, dan keberanian untuk berbakti.



Insya-Allah, kejayaan sentiasa menjadi

milik anda.

PENUTUPAN

Para graduan, dan sidang hadirin yang

dihormati sekalian,

41. Sekali lagi saya ingin untuk

mengucapkan tahniah dan syabas kepada
seluruh warga pendidik dan pengurusan Kolej
MARA dan kepada para graduan yang diraikan

pada hari ini.

42. Sesungguhnya kejayaan hari ini adalah
gerbang untuk melangkah ke arah masa

depan yang lebih cerah.



Dengan lafaz Bismillahirranmanirrahim,
saya dengan sukacitanya merasmikan
Sidang 2, Majlis Graduasi Perdana Kole]
MARA 2026. Sekian, Wabillahi Taufik

Walhidayah, Assalamualaikum w.b.t.



